
Қазақстан Республикасының Бірінші Президенті күніне арналған «Сейфуллин оқулары – 9: жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: новый вектор развития высшего образования и науки» посвященная дню Первого
Президента Республики Казахстан. – 2013. – Т.1, ч.2 – Б. 311-312

«ИЖЕВСКИЙ» ӨК  ШАРУАШЫЛЫҚ ЖАҒДАЙЫНДА
СИЫР ЖЕЛІНСАУЛАРЫН ЕМДЕУ ӘДІСТЕРІ

Турысбаева Г.Б.

Жануарларды генетикалық тұрғыдан жақсарту, аса маңызды өнім ретінде
сүт өндірісіне көп көңіл бөлу, осы мақсатқа қол жеткізуге тежеу болатын бірден-
бір себеп желінсау ауруының бой алуына жол бермеу. Жоғарыда атағанымыздай
мал бастарын көбейтіп, сүт өнімділігін жоғарылатуды тежеуші мәселелердің бірі
сиырлардың сиыр желінсаулары.

Желінсауға шалдыққан сиыр организмінің иммунды жүйесінде
айтарлықтай өзгерістер туындалады. Зерттеу нысандары ретінде «Ижевский»
шаруашылығындағы қара-ала тұқымдас сиырлар пайдаланылды. Жануарлар
жайылымдық және тұрақтық ұстау әдістерінде болды. Зерттеуге жалпы алғанда
45 сиыр қолданылынды, биохимиялық, серологиялық зерттеулер өткізілді.

Алынған нәтижелер бойынша біз зерттеген 45 сиырдың ішінен 15сиыр
желінсауға оң реакция берген. Ауру сиырлар организміндегі метоболизмнің
жекелеген жақтарын зерттеу, организмде өтіп жатқан патологиялық үрдістердің
механизмін түсіну үшін мүмкіндіктер береді. Алдымен желінсаулар ағымының
жекелеген жақтарын толық зерттеп, анықтау үшін салыстырмалы тұрғыда осы
кеселге шалдыққан және сау сиырлардың биологиялық күйін анықтадық. Осы
мақсатпен екі топ құрылды. 1-2 топтарда 5 бастан желінсаумен  аурған сиырлар,
үшінші  5 бас бақылау тобы.

Желінсаумен ауру сиырларда жалпы ақуыз мөлшерінің сау сиырлармен
салыстырғанда нақтылы түрде, орта есеппен 11,9 %-ға төмендегені көрінеді. Бұл
өзгерістер, ауру жануарларда иммунитеттің төмендеуімен байланысты, өйткені
ақуыздар иммунитет туындалуында маңызды орын алады.

Жалпы ақуыз мөлшерінің өзгеруімен қатар, оның құрамдас бөліктері
(фракциялары) де өзгереді, осылайынша ауру жануарларда сау сиырлармен
салыстырғанда альбуминдер мөлшері 40,8±1,4%-дан 38,3 ±1,1%-ға дейін
төмендейді. Осыған ұқсас өзгерістер α- және β-глобуллиндер мөлшерінде де
алынған, яғни олардың мөлшерінің тиісінше 25,8 % және 17,3 % төмендеу
тенденциясы байқалады. Бұл өзгерістер жануарлар организмінде қабыну
үрдістері өтіп жатқанының салдары болып табылады. Сау жануарларда γ-
глобуллиндер мөлшері 34,4±0,74% болса, ауру сиырларда осы көрсеткіш 39,5
±1,8 тең болған, яғни γ-глобуллиндер мөлшері жоғарылау тұрғысында өзгеріп,
нақты айтқанда 14,4 %-ға жоғарылаған.

Жоғарыда көрсетілгенді ескере отырып, желінсаулар кезінде организмде
айтарлықтай өзгерістер байқалатыны жайлы тұжырымдауға болады, олар
қанның биохимиялық көрсеткіштерінен көрініс табады.

